
ÍO Frnmvarp

til laga um heimavistir við Hinn almenna mentaskóla.

(Lagt fyrir Alþingi 1927).

1. gr.
Landstjórninni er heimilt að láta reisa á lóð Hins almenna mentaskóla 

heimavistabús handa 40 — 50 námssveinum skólans og búa það nauðsynlegustu 
húsgðgnum, hvorttveggja á kostnað rikissjóðs.



2. gr.
Heimavistasveinar fá húsnæðið ókeypis ásamt Ijósi og hita. í húsinu 

skal ætla rúm og nauðsynleg áhöld sameiginlegu mötuneyti heimavistasveina, 
en að öðru leyti tekur ríkissjóður ekki þátt i þeim kostnaði, er af mötuneyt- 
inu leiðir.

3. gr.
Skólameistari velur, i samráði við fasta kennara skólans, þá skóla- 

sveina, er heimavistanna eiga að njóta. Ef fleiri sækja en húsrúm leyfir, skulu 
utanbæjarsveinar ganga fyrir, enda sjeu þeir efnilegir og stundi nám sitt vel. 
Ef ekki er húsrúm fyrir þá utanbæjarsveina, sem heimavista óska, ganga þeir 
fyrir, sem fátækari eru, ef þeir annars teljast hlunnindanna maklegir.

4. gr.
Kenslumálaráðherra setur reglur um heimavistirnar, að fengnum til- 

lögum skólameistara. 1 reglum þessum skulu vera fyrirmæli, er trvggi góða 
reglu i heimavistahúsinu; um þjónustufólk og annað, er þurfa þykir.

A t h u g a s e m d i r  v i ð  l a g a f r u m v a r p  þ e t t a .

í frv. 'þvi um lærðan skóla i Reykjavik, sem flutt var af hálfu lands- 
stjórnarinnar á Alþingi 1926, var meðal annars gert ráð fyrir ekki færri en 50 
heimavistum við skólann. Þetta frv. náði ekki fram að ganga, eins og kunnugt 
er og þykir ekki rjett að leggja það aftur fyrir þingið nú. Hins vegar virðist 
það svo nauðsynlegt að fá heimild til þess að reisa bús til heimavista, að það 
megi varla dragast lengi. Nám utanbæjarskólasveina er svo dýrt hjer i bænum, 
að illkleyft er fátækum piilum. Par við bætist og það, að úr hópi hinna fá- 
tæku koma venjulega ekki til náms nema þeír, sem vel eru til þess fallnir og 
einmitt þeir eru maklegastir styrks, auk þess sem rikið á þar nokkurn veginn 
visa von óbeins endurgjalds i síðara starfi slíkra manna.

Það þykir þvi mega ganga út frá, að Alþingi taki þvi vel að styrkja 
slika menn og i því trausti flytur stjórnin frv.

t*ess er rjett að geta, að húsameisiari rikisins hefir, eins og frá er skýrt 
i athugasemdum við frv. þáð, er áður var nefnt, gert áætlun um og teikningu 
af hinu umrædda heimavistahúsi. Gerir hann ráð fyrir, að það mundi kosta 
um  150000 kr., ef 50 heimavistir eigi í þvi að vera, en sennilega má gera ráð 
fyrir, að kostnaðurinn verði nú eitthvað minni vegna lækkandi verðlags. Ann- 
ars visast um fyrirkomulag hússins til álitsskjals húsameistara, sem prentað er 
i A-deild Alþtið. 1926, bls. 76, þótt að vísu sje engu slegið föstu um fyrir- 
komulag hússins.

Hvenær byggingin yrði reist verður ekkert fyllyrt um nú og yrði það 
nokkuð að fara eftir árferði, en vegna þess hve stjórnin telur mikla þörf á 
framkvæmdum í þessa átt, vill hún ekki stinga upp á, að þær biði, þar til



fjárveiting liggur fyrir i fjárlögum, heldur ei hugsun hennar að grípa fyrsta 
hentugt tækifæri til þess að reisa heimavistahúsið.

Hinar einstöku gr. frv. virðast ekki þurfa skýringa.


